
Eins og sést á þessu góða fréttabréfi
aprílmánaðar þá hefur apríl verið gjöfull
mánuður góðra verkefna hjá Vestfjarðastofu.
Við höfum haldið Fjórðungsþing og fjölmarga
fundi sem gerð eru skil í fréttabréfinu.
Menningarveislan Púkinn var haldinn fyrir
börn á Vestfjörðum og fundað var um
Áfangastaðaáætlun Vestfjarða á sunnan og
norðanverðum Vestfjörðum. Fundað verður á
Hólmavík í maí. 

Hagsmunagæsla hefur tekið mikið pláss
stjórnar og stjórnenda í mánuðinum þar sem í
fjármálaáætlun nýrrar ríkisstjórnar er gengið
nokkuð hart fram í að innheimta
auðlindagjöld af helstu atvinnugreinum og
vaxtarbroddum Vestfjarða. Ályktun
Fjórðungsþings frá því fyrr í apríl ber þessa
merki. Ekki er búið að afgreiða fjármálaáætlun
og af síðustu fréttum má ráða að einhver
árangur hafi náðst í að milda höggið á
Vestfirði. Það hlýtur að vera sanngjörn krafa
Vestfirðinga nú ef innheimta á enn meiri
auðlindagjöld af atvinnugreinum svæðisins að
þess muni sjást merki að þeir fjármunir komi
til baka í innviðauppbyggingu, viðhaldi vega
og vetrarþjónustu. 

Vorið hefur verið með eindæmum gott og við
göngum fagnandi á móti sumri þetta árið og
boðum til ársfundar Vestfjarðastofu og opins
málþings um frumkvæði og fjárfestingar um
miðjan mánuðinn. Fundurinn verður haldinn í
Súðavík þar sem umtalsverðar fjárfestingar
hafa átt sér stað í hafnarmannvirkjum bæði í
Súðavík og Vigur og fyrir dyrum stendur
bygging kalkþörungaverksmiðju. Það er
nefnilega þannig að þrátt fyrir umræðu um
auðlindagjöld og fleira sem valdið hefur
áhyggjum þá eru horfur nokkuð bjartar fyrir
Vestfirði og atvinnulíf svæðisins hefur verið í
miklum vexti. Megi sú þróun halda áfram. 

Sigríður Ó. Kristjánsdóttir
Framkvæmdastjóri Vestfjarðastofu



KRÖFTUGAR OG GÓÐAR
UMRÆÐUR Á
FJÓRÐUNGSÞINGI AÐ
VORI
Fjórðungsþing Vestfirðinga að vori var haldið í
Edinborgarhúsinu á Ísafirði miðvikudaginn 2.
apríl. Ágæt mæting var á þingið, sem var eins
og jafnan er um Fjórðungsþing að vori, að
meginhluta til ársfundur Fjórðungssambands
Vestfirðinga. Á ársfundinum var farið yfir
skýrslu stjórnar, ársreikning nýliðins árs og
endurskoðaða fjárhagsáætlun líðandi árs. 
Fyrir þingið hélt Samband íslenskra
sveitarfélaga vinnustofu í samvinnu við
Fjórðungssambandið þar sem
sveitarstjórnarfólk var beðið að taka þátt í
endurskoðun innviðaráðuneytis á níunda kafla
sveitarstjórnarlaga þar sem fjallað er um leiðir
sveitarfélaga til að eiga samstarf. Ágæt þátttaka
var í vinnustofunni enda umfjöllunarefnið
mikilvægt fyrir öll sveitarfélög. 

Fjórðungsþing hófst eftir hádegið á ávarpi
Arnars Þórs Sævarssonar framkvæmdastjóra
Sambands íslenskra sveitarfélaga sem meðal
annars minnti á að á þessu ári eru 80 ár liðin
frá stofnun Sambandsins og greindi frá því að
þeim tímamótum verði fagnað á margan hátt á
árinu.
 

 Tryggvi B. Baldursson fulltrúi Vesturbyggðar í
stjórn Fjórðungssambands Vestfirðinga hefur
sagt sig frá stjórnarsetu vegna veikinda og í hans
stað var Þórkatla Soffía Ólafsdóttir kjörin í stjórn
Fjórðungssambands Vestfirðinga á þinginu. 

Hrafnkell Proppé frá Úrbana skipulagsráðgjöf og
Herdís Sigurgrímsdóttir frá VSÓ ráðgjöf kynntu
drög að vinnslutillögu Svæðisskipulags
Vestfjarða 2026-2050. Þar sem um er að ræða
mikilvæga stefnumótun til framtíðar urðu eðli
málsins samkvæmt öflugar og góðar umræður
um vinnuna fram að þessu og margar góðar
ábendingar komu fram sem
Svæðisskipulagsnefnd og skipulagsráðgjafar
vinna úr í framhaldinu. 

Samfélagsleg nýsköpun og samfélagsfrumkvöðlar

eru ekki ný af nálinni á Íslandi en hugtökin eru þó

ekki vel þekkt (eða á allra vörum) og viljum við

gera okkar til að bæta úr því. Hugtökin nýsköpun

og frumkvöðlar eru þó vel þekkt og eitt og annað

sameiginlegt, en helsti munurinn sá að bæði

uppsprettan og markmiðin eru af öðrum toga

þegar „samfélags“ forskeytið bætist við.

Dagana 12.-14. maí verður fundaröð MERSE um

Vestfirði þar sem rýnt verður í þessi mál.

Verkefnastjórar MERSE, Steinunn Ása

Sigurðardóttir og Anna Sigríður Ólafsdóttir fara

yfir áðurnefnd hugtök og hvernig þau birtast

okkur hér á Vestfjörðum. Einnig munu þær fara

yfir hvað evrópska samstarfsverkefnið MERSE

gengur út á, hvað er búið að eiga sér stað innan

þess og hverju við höfum komist að.

Í framhaldi af því munu samfélagsfrumkvöðlarnir

Anna Björg Þórarinsdóttir á Galdrasýningunni á

Hólmavík, Birta Ósmann Þórhallsdóttir í Skriðu á

Patreksfirði og Heiðrún Björk Jóhannsdóttir í

Netagerðinni á Ísafirði segja frá verkefnum

sínum. Þær hafa tekið þátt í leiðbeinendaþjálfun

SEA eða Social Enterprise Academy á vegum

MERSE og munu nýta tækni úr verkfærakistu

sinni í skemmtilegri vinnu með fundargestum.

Fundirnir eru öllum opnir, en þeir eru ekki síst

hugsaðir sem tækifæri til að koma saman fyrir þá

sem vinna á sviði samfélagslegrar nýsköpunar

eða hafa hug á því að gera það.

Fundirnir verða sem hér segir:

Mánudaginn 12. maí kl. 16:30 Galdrasýningin á
Hólmavík
Þriðjudaginn 13. maí kl. 16:30 Bókaútgáfan Skriða á
Patreksfirði
Miðvikudaginn 14. maí kl. 16:30 Netagerðin,
vinnustofur, á Ísafirði

Gert er ráð fyrir að dagskrá taki tvær
klukkustundir, boðið verður upp á kaffiveitingar.

Verið hjartanlega velkomin og skráið ykkur til
leiks hér!
 

ERT ÞÚ SAMFÉLAGSFRUMKVÖÐULL? EÐA VILT
ÞÚ FRÆÐAST UM SAMFÉLAGSLEGA
NÝSKÖPUN?

https://www.vestfirdir.is/is/vidburdir/samfelagsfrumkvodlar
https://www.vestfirdir.is/is/vidburdir/samfelagsfrumkvodlar
https://www.vestfirdir.is/is/vidburdir/samfelagsfrumkvodlar-1
https://www.vestfirdir.is/is/vidburdir/samfelagsfrumkvodlar-1
https://www.vestfirdir.is/is/vidburdir/samfelagsfrumkvodlar-2
https://www.vestfirdir.is/is/vidburdir/samfelagsfrumkvodlar-2
https://www.vestfirdir.is/is/moya/formbuilder/index/index/samfelagsfrumkvodlar-skraning
https://www.vestfirdir.is/is/moya/formbuilder/index/index/samfelagsfrumkvodlar-skraning


VÖRUMESSA MÍ: BJÖRT FRAMTÍÐ
NÝSKÖPUNAR Á VESTFJÖRÐUM 
Vörumessa Menntaskólans á Ísafirði var haldin
á Vestfjarðastofu fimmtudaginn 3. apríl. Á
vörumessunni kynna nemendur í
áfanganum Hugmyndir og nýsköpun vörur sem
þau hafa hannað, þróað og skapað í föstu formi
fyrir gestum og gangandi. Mikið líf og fjör á
Vestfjarðastofu þennan dag, því fjölmargir
lögðu leið sína á Vörumessuna til að sjá
nýsköpunarvarning ungmennanna. Unnið var
að vöruþróuninni í hópum og voru 11 nýjar vörur
kynntar. Vörurnar voru afar fjölbreyttar og
margt spennandi að sjá hjá frumkvöðlunum,
sem sumir hverjir höfðu leitað samstarfs við
starfandi fyrirtæki á svæðinu með góðum
árangri. 

Fimm manna dómnefnd fór um og skoðaði
vörurnar, básana og ræddi við nemendurna um
vöruþróunina. Dómnefndina skipaði: Anna
Sigríður Ólafsdóttir, verkefnastjóri hjá
Vestfjarðastofu, Dóra Hlín Gísladóttir hjá
Kerecis, Heiðrún Björk Jóhannsdóttir, hönnuður
og Netagerðarstjóri, Snævar Sölvi Sölvason,
kvikmyndagerðarmaður og Sigríður Júlía
Brynleifsdóttir, bæjarstjóri Ísafjarðarbæjar.
Viðurkenningar voru veittar í lok
vörumessunnar, í þremur flokkum. 

Grænasta hugmyndin var metin út frá
umhverfisáhrifum, endurvinnsla og hagsýni í
nýtingu efna og hlaut þessa viðurkenningu
verkefnið Blöð framtíðar. Vasilía Rós
Jóhannsdóttir og Kristjana Rögn Andersen
þróuðu hugmyndina sem gekk út á að
endurvinna pappír til að nota í bæklinga,
skissubækur o.fl. 
 
 Áhugaverðasti básinn tók mið af hönnun og
útliti bássins, uppstillingu afurðar auk
framkomu nemenda. Varð Gyðja, handlóð sem
er líka heimilis-skraut, fyrir valinu. Bríet María
Ásgrímsdóttir, Jade Filipa da Silva Rosa,
Jóhanna Wiktoria Harðardóttir og Katla Salome
Hagbarðsdóttir unnu verkefnið. 
 
Bjartasta vonin var sú hugmynd sem álitin var
líklegust til að geta haldið áfram og þróast á
svæðinu. Verkefnið Gaddur var hlutskarpast og
áttu hugmyndina Hákon Ari Heimisson, Pétur
Örn Sigurðsson, Sverrir Bjarki Svavarsson og
Þorbjörn Jóhann Helgason. Gaddur er „Ís með
karakter – skemmtilegir bragðmöguleikar sem
gleðja bragðlaukana!“ og var hugmyndin þróuð í
samvinnu við mjólkurvinnslu Örnu. Gaddur er
með heimasíðu og vefverslun. 
 
Mikil ánægja var með viðburðinn hjá öllum sem
að honum komu og fá mennskælingarnir
sérstakt hrós fyrir einstaklega góðar kynningar.
Framtíð nýsköpunar á Vestfjörðum er björt með
þessa ungu frumkvöðla í startholum þess að
skapa nýjar vestfirskar vörur sem aldrei er að
vita nema rati á endanum úti á markaðinum. 

Umfjöllun um verkefnin sem hlutu
viðurkenningar er fengið úr frétt MÍ um
Vörumessuna.  Mynd: KÞH

https://gaddur.is/
https://www.misa.is/frettir/Vel_heppnud_vorumessa_MI/


ÖRYGGISMÁL Á HORNSTRÖNDUM RÆDD
Á FJÖLMENNUM SAMRÁÐSFUNDI 

Þann 1. apríl var haldinn samráðsfundur í stjórnsýsluhúsinu á Ísafirði þar sem öryggismál í Friðlandi
Hornstranda voru rædd. Fundurinn var skipulagður af Kristínu Ósk Jónasdóttur hjá
Náttúruverndarstofu. Að fundinum komu fjölmargir hagaðilar sem tengjast svæðinu með beinum eða
óbeinum hætti. 

Mættir voru fulltrúar frá landeigendum, ferðaþjónustufyrirtækjum, björgunarsveitum, lögreglu,
slökkviliði, Landhelgisgæslu og fleiri stofnunum. Fulltrúar Markaðsstofu Vestfjarða sátu einnig
fundinn, sem og fulltrúar frá Ferðafélagi Íslands og Umhverfisstofnun í gegnum fjarfund. 
Friðlandið á Hornströndum er óbyggt og nær algerlega án innviða. Því er þar takmarkað aðgengi,
mjög lítil þjónusta og fjarskipti afar ótrygg. Þetta gerir svæðið viðkvæmt þegar kemur að viðbrögðum
við slysum og óvæntum aðstæðum, sérstaklega þegar veður breytist skjótt. 

Á fundinum var rætt um leiðir til að auka öryggi gesta svæðisins, meðal annars með: 
Skráningu ferðamanna inn og út úr friðlandinu í gegnum gagnagrunn í samvinnu við
ferðaþjónustuaðila sem sinna bátaferðum. 
Bættum fjarskiptum, þar sem rætt var um gervihnattarbúnað (t.d. Starlink, Iridium innritara), og
möguleika á útvarpssendi á Bolafjalli samhliða uppsetningu sjóradars Landhelgisgæslunnar. 
Neyðarbúnaði, svo sem hjartastuðtækjum og börum, þó staðsetning slíks búnaðar sé krefjandi
vegna víðfeðmis svæðisins. 
Aukinni upplýsingagjöf, þar sem vakin var athygli á mikilvægi þess að ferðamenn fái skýrar,
aðgengilegar og sjónrænar upplýsingar um aðstæður, ekki síst í ljósi breytts upplýsingalæsis. 

Einnig var rætt um hlutverk ferðaþjónustuaðila í forvörnum, samskipti við björgunaraðila og
möguleika á að samræma verklag um skráningu, samskipti og ábyrgð á búnaði. Fjallað var um lög og
reglur tengd almannarétti og möguleikum á að takmarka aðgang að svæðinu í sérstökum aðstæðum. 
Fundurinn þótti afar gagnlegur og var sammælst um að halda áfram samstarfi aðila og efna til
reglulegra funda. Stefnt er að því að næsti fundur fari fram 

Barnamenningarhátíðin Púkinn lauk þann 11. apríl
og var mikið um að vera í menningarlífi
vestfirskra barna á meðan á hátíðinni stóð.
Púkinn hefur ávallt verið í góðu samstarfi við List
fyrir alla sem um árabil hefur komið með
skemmtilega listviðburði til barna á Vestfjörðum.
Að þessu sinni koma þau á Púkann með
verkefnið Árstíðir. Þar fara hinir einstaklega
hæfileikaríku Frach-bræður frá Ísafirði um með
tónlistardagskrá fyrir mismunandi stig
grunnskólanema. Maksymilian Haraldur Frach,
Mikolaj Ólafur Frach og Nikodem Júlíus Frach eru
tónlistarmenn í heimsklassa og fórst þeim
einstaklega vel úr hendi að kynna þessa
stórkostlegu klassík Vivaldis fyrir börnunum. 

Leikkonan Birgitta Birgisdóttir fór hringferð sína
um Vestfirði þar sem hún var með valdeflandi
leikslistarmiðjur fyrir börn á miðstigi
grunnskólanna. Lukkaðist verkefnið sérlega vel og
var Birgitta í skýjunum með þátttöku og hugrekki
barnanna í smiðjunum. 

Myndlistarkonan Kateřina Blahutová hvann með
nemendum á grunnstigi við Grunnskólann á
Ísafirði og Bíldudal með Sæskrímslabúrið. Þar
sköpuðu börnin sín eigin sæskrímsli og settu þau í
gagnvirkt fiskabúr.Í lokin var svo sett upp sýning
á verkunum. 

MENNINGARVEISLA HJÁ VESTFIRSKUM
BÖRNUM 

Þjóðsöguþemað sem Ungmennaráð Vestfjarða
valdi hátíðinni hefur svifið yfir vötnum og þá
sérstaklega í þeim viðburðum sem haldnir hafa
verið haldnir af ólíkum menningarstofnunum. 

ÍTröllin allt í kringum okkur fór fram í
Bókasafninu á Patreksfirði frá þar sem sagðar
voru tröllasögur í mikilfenglegum heimatilbúnum
helli. Listasafn Ísafjarðar var með námskeið undir
yfirskriftinni: Ævintýraheimur myndskreytinga og
í kjölfarið var sýning á verkum barnanna í
Safnahúsinu. Jafnframt var í Safnahúsinu sýning
á myndinni Síðasti bærinn í dalnum og bókasafnið
stóð fyrir viðburðinum Tröll segja sögur. Börn á
Ströndum áttu kost á því að sækja smiðjur í
þjóðsagnagerð á Hólmavík og einnig
langspilssmiðjur. 

Þá fengu börn á unglingastigi á Reykhólum og
Flateyri, Suðureyri og Þingeyri UngRIFF til sín með
kvikmyndagerðarsmiðjur sem tókust stórvel og í
Edinborgarhúsinu á Ísafiðri var Halla Ólafsdóttir
með áhugavert námskeið í hlaðvarpsgerð. 

Það er einstaklega dýrmætt og gefandi að fá að
taka þátt í því að auka aðgengi barna á
Vestfjörðum að listum og menningu. Púkanum
lýkur formlega á morgun, en við erum komin í
startholurnar með skipulagningu hátíðarinnar að
ári, sem verður þá haldin dagana 27. apríl – 8. maí. 



Markaðsstofa Vestfjarða er á faraldsfæti þessa
dagana. Fimmtudaginn 3. apríl voru haldnir tveir
samliggjandi fundi á Dokkunni á Ísafirði og
þriðjudaginn 8. apríl var haldið á Patreksfjörð.
Umræðuefnin voru uppbygging vetrarferðaþjónustu
annars vegar og gerð nýrrar áfangastaðaáætlunar
Vestfjarða hins vegar. 

Á Dokkunni var byrjað á vinnustofu sem var sniðin
að aðilum markaðsstofunnar til að þróa vörur í
vetrarferðaþjónustu á Vestfjörðum. Þar komu saman
hin ýmsu fyrirtæki sem starfa í ferðaþjónustu og
lögðu fram hugmyndir um hentuga ferðapakka sem
hægt er að selja til erlendra ferðaskrifstofa. Einnig
var farið yfir þá ýmsu kosti sem fylgja því að setja
saman slíka pakka til að selja erlendum
ferðaskrifstofum til að styrkja stoðir
ferðaþjónustunnar utan háannatíma og tækifærin
sem í því felast, til að mynda með
norðurljósaskoðunum, vetrarsporti og öðrum
spennandi hugmyndum um afþreyingu. Vinnustofan
er hluti af verkefni um eflingu vetrarferðaþjónustu á
Vestfjörðum sem markaðsstofan hlaut styrk fyrir til
tveggja ára frá ráðherra ferðamála. 

Bæði á Dokkunni og á Skútanum á Patreksfirði var
haldinn opinn fundur um gerð nýrrar
áfangastaðaáætlunar Vestfjarða, þar sem
ferðaþjónum og íbúum var gefinn kostur á að koma
að mótun framtíðarstefnu í ferðamálum á
Vestfjörðum Markmið áfangastaðaáætlunar er að
stuðla að ábyrgri ferðaþjónustu sem skilar sem
mestu til samfélagsins um leið og mögulegum
neikvæðum áhrifum er haldið í lágmarki. Áætlunin
tekur tillit til gesta, íbúa, fyrirtækja og umhverfis og
reynir að skapa jafnvægi. Hún auðveldar íbúum að
hafa áhrif á hvernig ferðaþjónustan þróast og hvaða
skref skuli taka. Þannig eru meiri líkur á að
uppbyggingin hafi jákvæð áhrif á efnahag og
samfélag. María Hjálmarsdóttir, sem sérhæfir sig í
ráðgjöf á þessu sviði, stýrði fundinum á Ísafirði og er
til ráðgjafar við vinnslu áætlunarinnar. 

Góð þátttaka var á þessum fundum og þökkum við
þátttakendum fyrir frábært framlag. Á Patreksfirði
átti einnig að fara fram sambærilegur fundur um
vetrarferðaþjónustu en vegna skorts á
þátttakendum verður gerð önnur atlaga að þeim
fundi síðar, og hringnum verður svo lokað á
Galdrasýningunni á Hólmavík þann 9. maí. 

08

SPENNANDI FUNDIR UM
ÞRÓUN Í
FERÐAÞJÓNUSTU Á
VESTFJÖRÐUM 

SÖGUR LIFA MEÐ GESTUM 
Fundurinn „Sögur og sagnalist sem markaðstól í ferðaþjónustu“ var haldinn mánudaginn 28. apríl á
Vestfjarðastofu. Fundurinn var haldinn í samstarfi Markaðsstofu Vestfjarða, Hæfniseturs
ferðaþjónustunnar og Samtaka ferðaþjónustunnar (SAF). Meginmarkmið fundarins var að ræða
hvernig sagnalist og samfélagsmiðlar, myndir og móttaka gesta geta verið lykilatriði í að skapa
áhrifaríkar upplifanir gesta af áfangastöðum. 

Fundarstjóri var Sölvi Guðmundsson, teymisstjóri markaðs og menningar hjá Markaðsstofu
Vestfjarða, sem leiddi gesti í gegnum dagskrána. 

Fyrirlesarar voru: 
Haukur Sigurðsson, sérfræðingur í samfélagsmiðlum, sem fjallaði um hvernig best er að nýta
sögur á samfélagsmiðlum. Haukur er Vestfirðingum flestum vel kunnur og hefur hann séð um
samfélagsmiðla Visit Westfjords í áratug. Haukur fjallaði um hversu mikilvægt það væri að setja
reglulega inn færslur til að týnast ekki á samfélagsmiðlum. Lykilinn að velgengni sagði hann vera
einlægar sögur því þær standast tímans tönn og eru ekki háðar tískubylgjum. 
Sólveig Nikulásdóttir, sérfræðingur hjá Hæfnisetri ferðaþjónustunnar, sem lagði áherslu á
mikilvægi þess að styðja starfsfólk í móttöku ferðamanna með áherslu á íslensku og
menningararfinn. Hún sagði frá ríkulegu stuðningsefni, eins og grunni að starfsmannahandbók
og málstefnu fyrir fólk sem starfar í ferðaþjónustu sem finna má inn á https://haefni.is/ 
Guðrún Hildur Ragnarsdóttir, stofnandi Keeps, sem ræddi gildi myndefnis og góðra lýsinga á
sölusíðum. Hún fjallaði um mikilvægi þess að vera sýnilegur á netinu og að kynningarefni ætti að
vera samræmt yfir miðla til að koma í veg fyrir óánægju. Hún benti jafnframt á að stærstur hluti
þeirra sem ferðast til Íslands í dag bóki sjálfir ferðalög sín og afþreyingu út frá því sem þeir finna
á netinu. 
Auður Ösp Ólafsdóttir, markaðsklappstýra, sem útskýrði hvernig staðreyndir geta orðið að
hrífandi upplifun með réttum frásagnaraðferðum. Hún fjallaði um hvernig sögu skapa tengsl og
þannig hvetji þær til aðgerða af hálfu aðnjótenda. Hún fjallaði einnig um mikilvægi þess að þeir
sem segi sögurnar skoði við hvern þeir eru að tala hverju sinni. 

Erindin voru einstaklega góð. Þar var rakið mikilvægi þess að nýta persónulegar sögur og ólíkar
raddir samfélagsins. Áhrifaríkt efni sem talar til tilfinninga ferðamanna var áberandi þráður í
gegnum alla fundardagskrána – því fólk man sögur sem hreyfa við því. 
Um 30 manns mættu á fundinn sem fór fram bæði á staðnum og í fjarfundi. Við þökkum öllum sem
tóku þátt og hlökkum til að sjá hvernig sagnalistin verður nýtt í markaðssetningu Vestfjarða á
komandi misserum. 

https://haefni.is/


KOSNING Í STJÓRN SÓKNARHÓPS
VESTFJARÐASTOFU 
Hafin er kosning í stjórn Sóknarhóps Vestfjarðastofu, en rafræn kosning hófst föstudaginn 2. maí 2025.
Framboðsfrestur rann út föstudaginn 25. apríl og bárust 10 framboð. Nú verður valið hverjir verða
fulltrúar atvinnulífs og menningar á Vestfjörðum næstu tvö árin. 
Kosið er um fjóra aðalmenn: tvo úr ferðaþjónustu- og menningarhópi og tvo úr atvinnu- og
byggðaþróunarhópi. Þegar fjórir fyrstu liggja fyrir verður sá frambjóðandi sem fær flest atkvæði, óháð
hópi, fimmti stjórnarmaður. Fjórir fulltrúar stjórnar Sóknarhóps sitja einnig í stjórn Vestfjarðastofu. 
Hverjir geta kosið? 
Aðeins fyrirtæki sem eru skráðir aðilar að Sóknarhópi Vestfjarðastofu hafa atkvæðisrétt. Rafræn
kjörseðill hefur verið sendur á skráð netfang hjá hverju aðildarfyrirtæki frá kosningakerfinu Election
buddy. 

Kosning stendur yfir frá 2.–7. maí 2025. Frambjóðendur og kynningu á þeim má finna
hér: Frambjóðendur í stjórn Sóknarhóps 2025. 

Niðurstöður verða kynntar á ársfundi Sóknarhóps, sem haldinn verður á Teams mánudaginn 12. maí kl.
15:00–16:30. 

Nánari upplýsingar um Sóknarhópinn má nálgast hér: Aðild að Sóknarhópi. 

Við hvetjum alla kjörgenga til að kjósa og hafa þannig áhrif á uppbyggingu til framtíðar á Vestfjörðum. 

https://www.vestfirdir.is/is/vestfjardastofa/hagsmunadilar/frambjodendur-i-stjorn-soknarhops-2025
https://www.vestfirdir.is/is/vestfjardastofa/hagsmunadilar

Styrktarsjóður Hafna Ísafjarðarbæjar hefur nú úthlutað styrkjum í annað sinn en úthlutunarnefnd lauk
störfum fyrr í vikunni. Í ár hafði sjóðurinn yfir 8.000.000 að ráða til úthlutunar sem er þriggja milljóna króna
aukning frá fyrra ári. 

Mikil ásókn var í sjóðinn, en 61 umsókn barst þar sem sótt var um fyrir rúmar 36 milljónir króna. Til gamans
má geta að á síðasta ári voru umsóknir 22. Breytingar urðu á úthlutunarreglum á milli ára en í fyrra styrkti
sjóðurinn aðeins viðburði, en í ár var einnig hægt að sækja um vegna samfélags- og fegrunarverkefna, flestar
umsóknir voru þó á sviði viðburða. 

Úthlutunarnefnd mat umsóknir og í kjölfarið var ákveðið að veita eftirfarandi 38 verkefnum styrk:

Þökkum við kærlega frábærar viðtökur og öllum þeim sem sendu inn umsókn og óskum við styrkþegum
innilega til hamingju! 

Á næstu blaðsíðu er að finna lista yfir styrkhafa.

8 MILLJÓNUM ÚTHLUTAÐ ÚR
STYRKTARSJÓÐI HAFNA
ÍSAFJARÐARBÆJAR 

Erindi aprílmánaðar í fyrirlestraröð
landshlutasamtakanna Forvitnir frumkvöðlar
var ekki af lakara taginu. Birna Dröfn
Birgisdóttir sem oft er kennd við fyrirtæki sitt
Bulby fjallaði þar um skapandi hugsun. Í
erindinu fjallaði hún um hversu algengt það er
að fólk velji auðveldustu lausnina á áskorunum í
stað þess að leita bestu lausnarinnar. Hún sýndi
fram á hvernig frumkvöðlar geta þjálfað
lausnamiðaða hugsun til að finna nýjar leiðir og
skapa verðmæti.

Birna fór jafnframt yfir helstu hindranir sem
standa í vegi fyrir skapandi hugsun og hvernig
hægt er að yfirstíga þær með markvissum
aðferðum. Þá ræddi hún einnig hvernig
gervigreind getur ýtt undir sköpunargleði,
hjálpað við að brjóta niður hindranir og þjálfað
sköpunarvöðvann á markvissan hátt.
Birna Dröfn veitti þátttakendum innblástur og
markvissar æfingar til að æfa sköpunarvöðvann,
enda brennur hún fyrir þessu málefni sem skein
heldur betur í gegn á erindinu. 

Hægt er að hlusta á erindið hér. 

SKAPANDI HUGSUN OG VIÐSKIPTAÁÆTLUN Á
MANNAMÁLI Í FORVITNUM FRUMKVÖÐLUM

Viðskiptaáætlun á mannamáli 

Erindi maímánaðar ber yfirskriftina
Viðskiptaáætlun á mannamáli með Magnúsi
Barðdal. Verður það þriðjudaginn 6. Maí kl.12 á
Teams. Magnús hefur mikla þekkingu úr
fjármálageiranum ásamt því að hann hefur sjálfur
staðið í rekstri þar sem gerð viðskiptaáætlana
hefur skipt máli því mun hann leiða okkur í allan
sannleikann um hvernig góð viðskiptaáætlun
verður til.
Farið verður yfir gerð viðskiptaáætlana og ræðum
við um hvað skiptir máli og hvernig
viðskiptaáætlun getur sagt sögu verkefnisins.
Fyrirlesturinn hentar bæði þeim sem eru að stíga
sin fyrstu skref og þeim sem vilja skerpa
framsetningu sína. Farið verður yfir hvernig hægt
er að nýta sér hin ýmsu tæki og tól til að hjálpa sér
við að koma sér af stað.

Hlekkur á fundinn.

https://youtu.be/snuzBgn8QxE
https://teams.microsoft.com/dl/launcher/launcher.html?url=%2F_%23%2Fl%2Fmeetup-join%2F19%3Ameeting_ZjMzNjJhOWUtZTU1NC00NTY0LWE2NTYtYzdkYzYyOTk5YTk2%40thread.v2%2F0%3Fcontext%3D%257b%2522Tid%2522%253a%2522bda39793-3a81-45b6-9b04-f3389ea97892%2522%252c%2522Oid%2522%253a%252257bdc6df-1f14-42b2-a3f1-8f3398a4860b%2522%257d%26anon%3Dtrue&type=meetup-join&deeplinkId=a4259617-736a-4ed7-ae93-7bf4eeb1ccba&directDl=true&msLaunch=true&enableMobilePage=true&suppressPrompt=true


AKUREYRI ENERGY SEMINAR: SUSTAINABLE
SOLUTIONS FOR REMOTE AREAS
RECET verkefnið sem Vestfjarðastofa er þátttakandi
í og Net Zero Island Network standa fyrir
sameiginlegri málstofu í Hofi á Akureyri þann 6. maí
á milli  13 og 16:30. Þar munu sérfræðingar,
stefnumótendur og hagsmunaaðilar koma saman
til að ræða og stuðla að orkuskiptum á eyjum og í
dreifðum byggðum.

Dagskráin samanstendur af framsöguerindum og
umræðum sem miða að því að styðja við sjálfbæra
þróun og grænna samfélag og er einstakt tækifæri
til að miðla þekkingu, skoða nýjar lausnir og efla
tengslanet.

Boðið verður uppá léttar veitingar í lok ráðstefnu!
Ókeypis er á ráðstefnuna en vegna takmarkaðs
sætafjölda og til að halda utan um veitingar er
skráninga óskað hér. 

Um RECET:
RECET (Rural Europe for the Clean Energy Transition)
er samstarfsverkefni fimm landa og tuga sveitarfélaga
um alla Evrópu, með Ísland í fararbroddi. Verkefnið
miðar að því að efla getu sveitarfélaga í dreifðum
byggðum í Evrópu og atvinnulífsins til að takast á við
orkuskipti og smíða orkuskiptaáætlanir fyrir svæðin.
RECET er styrkt af LIFE styrktaráætlun
Evrópusambandsins sem leggur áherslu á umhverfis-
og loftslagsmál.

Um Net Zero Islands Network:
Net Zero Islands Network gegnir lykilhlutverki í þróun
grænna og sjálfbærra orkulausna fyrir eyjar og
afskekkt svæði. Markmið netsins er meðal annars að
auðvelda miðlun þekkingar milli eyja og afskekktra
svæða, skapa fleiri atvinnutækifæri og kanna
möguleika á kolefnisneikvæðum lausnum. Norræna
orkurannsóknarstofnunin (Nordic Energy Research)
hefur umsjón með verkefninu.

Dagskráin er vegleg. Hún fer fram á ensku og má sjá
hana hér.
 

https://www.recetproject.eu/events/akureyrienergyseminar
https://www.recetproject.eu/events/akureyrienergyseminar
https://www.vestfirdir.is/is/vidburdir/akureyri-energy-seminar-sustainable-solutions-for-remote-areas
https://www.vestfirdir.is/is/vidburdir/akureyri-energy-seminar-sustainable-solutions-for-remote-areas

Við verðum á ferðinni í maí!

Ársfundur fulltrúaráðs Vestfjarðastofu

Dagskrá 

·Erindi og umræður um málefni sem varðar verkefnasvið
Vestfjarðastofu (Frumkvæði og fjárfestingar)

·Skýrsla stjórnar
·Staðfesting ársreiknings

·Fjárhags- og starfsáætlun kynnt

·Kosningar:
a)Staðfesting á kjöri stjórnarmanna Sóknarhóps (atvinnulífs- og

menningar)

b)Kjör nefnda og fagráða (á ekki við á þessum ársfundi)
c)Kjör endurskoðanda eða endurskoðunarfyrirtækis

d)Kjör starfsháttanefndar 
  

                    ·Ákvörðun um þóknun stjórnar, nefnda og fagráða

·Önnur mál

Haldinn í 14. maí kl.11 í Súðavík 

Að loknum ársfundi fulltrúaráðs
Vestfjarðastofu  frá 13-15 verður
opið málþing þar sem fjallað
verður um frumkvæði og
fjárfestingar á Vestfjörðum.  

Frumkvæði og 
fjárfestingar á Vestfjörðum


